
GOUVÈNÈ CUOMO ANONSE $1.8 MILYON POU ENSITE DEVLOPMAN EKONOMIK 

NAN UIT KOMINOTE NAN NÒ ETA A  
Sibvansyon pou Soulaje Mizè Ekonomik Epi Ranfòse Enfrastrikti Lokal la  

 
 
Gouvènè Andrew M. Cuomo te anonse jodi a sivansyon 1.8 milyon dola nan devlopman 
ekonomik pou uit òganizasyon lokal ak òganizasyon ki pa pou pwofi nan nò eta a. 
Sibvansyon sa yo ki finanse atravè Komisyon Rejyonal Northern Border a (Northern 
Border Regional Commission, NBRC) – yon patenarya devlopman ekonomik ant 
gouvènman federal, gouvènman eta a ak gouvènman lokal la – ki gen objektif pou 
soulaje detrès ekonomik lan lè l ensite opòtinite devlopman epi ranfòse pwojè 
enfrastrikti lokal yo. Nou atann pou pwojè yo enfliyanse yon lòt finansman 36 milyon 
dola piblik ak prive.  
 
Gouvèvè Cuomo te di: “Envestisman kle nan kominote atravè rejyon nò Etata New 
Yok yo ap atire nouvo talan epi poze fondasyon pou kwasans k ap kontinye. 
Sibvansyon sa yo ap konstwi siksè sa lè yo kore pwojè enfrastrikti ki enpòtan epi 
enfliyanse envestisman prive nan kominote sa yo.” 
 
Divizyon Sèvis Gouvènman Lokal Ministè Eta a asosye avèk NBRC ak Komisyon 
Rejyonal Northern Border a ak òganizasyon planifikasyon rejyonal la pou mande 
finansman pou aplikasyon pwojè yo. DOS (Department of State: Depatman Eta a) te 
resevwa 14 aplikasyon ki depase 3.25 milyon dola nan finansman pou dlo ak enfrastrikti 
dlo ize, telekominikasyon, devlopman fòs travay, swen sante, konsèvasyon resous ak 
pwojè touris.  
 
Sekretè Eta a, Rossana Rosado te di: “Ministè Eta a prè pou sipòte epi oryante 
benefisyè finasman NBRC yo. Envestisman estratejik nan vil, vilaj, seksyon reiral ak lòt 
kote enpòtan yo dwe soutni devlopman ekonomik dirab nan nò eta New York la. Seri 
pwojè sa yo fè sa.” 
 
Pwojè sa yo te resevwa finansman:  

 Vilaj Tupper Lake – Amelyorasyon Sistèm Dlo Minisipal la  
Vilaj Tupper Lake la ap resevwa 250,000 dola pou ede nan konstriksyon 
amelyorasyon enfrastrikti dlo ki nesesè pou kore Klèb Adirondack ak 
Resort la. 

 Vilaj Kanton – Enfrastrikti Dlo ak Enfrastrikti Dlo Ize 

250,000 dola pou ajoute plis pase 1,000 pye dlo ak kanalizasyon egou soti 
Ri Linoln rive nan riv lès Rivyè Grasse la. Sa ap pèmèt Bank Kominotè, 



N.A. (Community Bank, N.A.) a konnekte ak Sant Operasyon ak 
enfraktristi minisipal la kenbe 88 djòb.  

 Vil Elizabethtown – Enfrastrikti Dlo Ize  
250,000 dola pou devlope yon sistèm egou ak trètman dlo ize nan 
seksyon riral Elizabethtown. Aktyèlman,sistèm dlo ize a ki te jere pa moun 
sou sistèm sit endividyèl yo, ap echwe. Seksyon riral la gen biznis 
komèsyèl, itilizasyon tè enstitisyonèl yo ak yon popilasyon rezidansyèl 
konsantre.  

 Vilaj Clayton – Enfrastrikti Dlo Ize  
$250,000 pou fini yon gwo pwojè amelyorasyon enfrastrikti nan sant acha 
istorik la. Envestisman sa ap ranplase plis pase 700 pye egou ak nouvo 
branchman egou k ap amelyore enfrastrikti fyab epi konsève djòb nan 
distri a.  

 Vilaj Lyon Falls – Enfrastrikti Dlo 

$164,300 pou ede enstalasyon yon kanalizasyon dlo sou Plas Pak la nan 
Vilaj la. Kanalizasyon an ap bay enfrastrikti ki nesesè pou devlopman 
etablisman rezidansyèl pou Paralizi Serebral (United Cerebral Palsy) k ap 
konstwi nan ane 2017 e k ap kreye sèz nouvo djòb.  

 Inivèsite Clarkson – Enkibatè Ekxpansyon Fabrikasyon 

$250,000 pou pèmèt Inivèsite Clarkson kontinye konvestisman pou fè 
Damon Hall tounen yon espas enkibatè pou fabrikasyon limyè k ap kreye 
nouvo espas pou demaraj antrepriz yo. Sitiye nan kanpis Inivèsite 
Clarkson anba lavil, enkibatè sa ap konekte antrepriz k ap demare yo ak 
enfrastrikti ki la deja nan yon pwen santral pou enkibasyon ak ekspansyon 
biznis.  

 Tug Hill Tomorrow Land Trust – Prezèvasyon Chan Travay Agrikòl yo  
246,250 dola pou devlope itilizasyon konsèvasyon fasilitasyon de chan 
travay agrikòl nan Konte Jefferson ak St. Lawrence toupre Fort Drum. 
Dimansyon total pwojè a ap 604 kawo tè pou sipòte konpatiblite de motè 
ekonomik prensipal nan domèn sa a: agrikilti ak Fort Drum.  

 Konte Essex – Amelyorasyon Kouve Pwasyon Konte a 

139,450 dola pou fini amelyorasyon estrikti yo nan Kouve Konte Fish. 
Pwojè sa ap amelyore kapasite etablisman yo pou pwodwi twofe ki gen 
dimansyon twi pou yo libere yo nan dlo rejyon yo, k ap amelyore sektè 
touris rekreyatif la. Sektè sa founi plizyè milye dola nan finansman touris 
la nan ekonomi rejyonal Pak Adirondack la ki kore biznis lokal yo epi kreye 
djòb. 

 
Yo te evalye pwojè yo pou potansyèl enpak ekonomik yo, bezwen rejyonal pwojè a, 
nivo koòdinasyon ak plan ki egziste yo ak aktivite rejyonal ansanm ak fwontyè nò New 
York yo ak aliyman yo ak priyorite prigram yo.  
 
Komisyon Rejyonal Northern Border a se yon patenarya devlopman ekonomik ant 
gouvènman federal, gouvènman eta ak gouvènman lokal la. Nan Pwojè Lwa Agrikòl 
2008 la (2008 Farm Bill), Kongrè a te etabli Komisyon an ki konpoze ak gouvènè New 
York, Vermont, New Hampshire ak Maine nan, ak yon ko-prezidan federal Prezidan 



Etazini an nome. Chak ane, Kongrè a afekte fon pou pwogram Komisyon an. Revizyon 
aplikasyon yo priyorize enfrastrikti ak devlopman ekonomik.  

